КОМИ РЕСПУБЛИКАСА ВЕСЬКӦДЛАН КОТЫРЛÖН 
ШУÖМ
Коми Республикаса инвестиция фондлӧн сьӧмкуд ассигнованиеяс лӧсьӧдан да наӧн вӧдитчан пӧрадок вынсьӧдӧм йылысь

Россия Федерацияса сьӧмкуд кодекслӧн 1792 статья, «Коми Республикаын сьӧмкуд система да сьӧмкуд процесс йылысь» Коми Республикаса Оланпаслӧн 684 статья, “Канму-асшӧрлуна ӧтув уджалӧмын Коми Республикалӧн участвуйтӧм йылысь” Коми Республикаса Оланпаслӧн 7 статьяса 4 юкӧн серти Коми Республикаса Веськӧдлан котыр шуис:

1. Вынсьӧдны Коми Республикаса инвестиция фондлӧн сьӧмкуд ассигнованиеяс лӧсьӧдан да наӧн вӧдитчан пӧрадоксӧ содтӧд серти.

2. Тайӧ шуӧм збыльмӧдӧм бӧрся видзӧдны Коми Республикаса Юралысьӧс вежысь – Коми Республикалӧн сьӧм овмӧсса министр В.А. Тукмаковлы.

3. Тайӧ шуӧмыс вынсялӧ сійӧс примитан лунсянь.
Коми Республикаса Юралысь    


           
               В. Гайзер
Сыктывкар

2013 вося йирым тӧлысь 30 лун

418 №
ВЫНСЬӦДӦМА

Коми Республикаса Веськӧдлан котырлӧн 
2013 во йирым тӧлысь 30 лунся 418 №-а шуӧмӧн

(содтӧд)
Коми Республикаса инвестиция фондлӧн 

сьӧмкуд ассигнованиеяс лӧсьӧдан да наӧн вӧдитчан 
ПӦРАДОК
I. Панас
1. Тайӧ Пӧрадокыс урчитӧ Коми Республикаса инвестиция фондлӧн сьӧмкуд ассигнованиеяс лӧсьӧдан да наӧн вӧдитчан пӧрадок (водзӧ – Фонд) канму-асшӧрлуна ӧтув уджалан условиеяс серти збыльмӧдысь инвестиция балаяс олӧмӧ пӧртӧм могысь (водзӧ – инвестиция балаяс).

2. Инвестиция балаяс збыльмӧдӧм серти Коми Республикалысь примитӧм да примитана рӧскод обязательствояс мынтӧм вылӧ Коми Республикаса республиканскӧй сьӧмкудйын урчитӧм сьӧмкуд ассигнованиеяс артмӧдӧны лӧсялана финансӧвӧй во вылӧ Фондлысь вося ыдждасӧ.
3. Фондлӧн вося ыдждаыс артмӧ «Коми Республикаын сьӧмкуд система да сьӧмкуд процесс йылысь» Коми Республикаса Оланпаслӧн 684 статьяса 2 юкӧнлысь положениеяс тӧд вылын кутӧмӧн.

4. Коми Республикаса адреснӧй инвестиция уджтас лыдӧ Фондлӧн сьӧмкуд ассигнованиеяс юклӧмыс оз пыр.

5.  Фондлысь сьӧмкуд ассигнованиеяссӧ сетӧны:

а) уставнӧй (складочнӧй) капиталъясын юридическӧй кывкутысьяслӧн пайын участвуйтӧмӧн налы сьӧмкуд инвестицияяс сетӧм отсӧгӧн;

б) аспом уджъёртлы канмусянь отсӧг сетӧмӧн, кор Россия Федерацияса оланпастэчас да Коми Республикаса оланпастэчас серти олӧмӧ пӧртӧны  канму-асшӧрлуна ӧтув уджалан балаяс;

в) Коми Республикаса канму эмбур капитальнӧя стрӧитан объектъясӧ сьӧмкуд инвестицияяс збыльмӧдӧмӧн либӧ меставывса сьӧмкудъяслы муниципальнӧй эмбур капитальнӧя стрӧитан объектъяс ӧтув сьӧмӧн могмӧдӧм вылӧ субсидияяс сетӧмӧн, кӧні сьӧмкуд инвестицияяссӧ збыльмӧдӧны меставывса сьӧмкудъясысь, медым олӧмӧ пӧртны канму-асшӧрлуна ӧтув уджалан балаяс;
г) концессионнӧй артмӧдчӧмъяс серти лӧсьӧдӧм Коми Республикаса канму эмбур капитальнӧя стрӧитан объектъясӧ сьӧмкуд инвестицияяс збыльмӧдӧмӧн либӧ концессионнӧй артмӧдчӧмъяс серти лӧсьӧдӧм меставывса сьӧмкудъяслы муниципальнӧй эмбур капитальнӧя стрӧитан объектъяс ӧтув сьӧмӧн могмӧдӧм вылӧ субсидияяс сетӧмӧн, кӧні сьӧмкуд инвестицияяссӧ збыльмӧдӧны меставывса сьӧмкудъясысь;
д) Коми Республикаса канму эмбур капитальнӧя стрӧитан объектъяс вылӧ проектнӧй документация разработайтӧм сьӧмӧн могмӧдӧмӧн либӧ  меставывса сьӧмкудъяслы муниципальнӧй эмбур капитальнӧя стрӧитан объектъяс вылӧ проектнӧй документация разработайтӧм ӧтув сьӧмӧн могмӧдӧмын субсидияяс сетӧмӧн, медым олӧмӧ пӧртны канму-асшӧрлуна ӧтув уджалан балаяс;

е) Коми Республикаса канму эмбур капитальнӧя стрӧитан объектъяс вылӧ проектнӧй документация разработайтӧм сьӧмӧн могмӧдӧмӧн, кутшӧмӧс артыштӧма лӧсьӧдны концессионнӧй артмӧдчӧмъяс серти, либӧ  меставывса сьӧмкудъяслы муниципальнӧй эмбур капитальнӧя стрӧитан объектъяс вылӧ проектнӧй документация разработайтӧм ӧтув сьӧмӧн могмӧдӧмын субсидияяс сетӧмӧн, кутшӧмӧс артыштӧма лӧсьӧдны концессионнӧй артмӧдчӧмъяс серти;
6. Фондлысь сьӧмкуд ассигнованиеяссӧ видзӧны оланпастэчас серти тайӧ Пӧрадоклӧн 5 пунктын индӧм рӧскод туйвизьяс серти.

7. Ӧчереднӧй финансӧвӧй во да планӧвӧй кадколаст вылӧ Фондлӧн сьӧмкуд ассигнованиеяссӧ лӧсьӧдӧны инвестиция балаяслӧн лыддьӧг бала подув вылын, кутшӧмъясӧс збыльмӧдӧны Фондлӧн сьӧм тшӧт весьтӧ канму-асшӧрлуна ӧтув уджалан принципъяс вылын, да Коми Республикаса Веськӧдлан котырӧн индӧм ӧчереднӧй финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд бала лӧсьӧдан пӧрадоклысь положениеяс тӧд вылын кутӧмӧн.

8. Ӧчереднӧй финансӧвӧй во да планӧвӧй кадколаст вылӧ Коми Республикаса республиканскӧй сьӧмкудйын урчитӧм Фондлӧн сьӧмкуд ассигнованиеяссӧ тайӧ Пӧрадоклӧн 5 пунктса “а” да “б” пунктувъясын индӧм формаясӧн сетӧны Фондлӧн сьӧм медшӧр юклысьяс юридическӧй кывкутысьяслы да мукӧд торъя уджъёртлы конкурс серти бӧръян подув вылын.

Аспом уджъёртъяслысь инвестиция балаяссӧ, кодъясӧс лӧсьӧдӧма сьӧмӧн могмӧдны Фондлӧн сьӧм тшӧт весьтӧ, тайӧ Пӧрадоклӧн 5 пунктса “а” да “б” пунктувъясын индӧм формаясӧн, конкурс серти бӧрйӧ Фондлӧн сьӧм медшӧр юклысь наӧн вынсьӧдӧм пӧрадок серти, кутшӧмӧс йӧзӧдӧма “Ӧтуввез” юӧр да телекоммуникация везйын сылӧн официальнӧй сайтын вынсьӧдан лунсянь 10 уджалан лун чӧжӧн. Инвестиция балаяслысь конкурс серти бӧръян пӧрадокӧ быть пырӧны дінмуса инвестиция балаяс збыльмӧдӧмын петкӧдчысь инвесторъяс дорӧ корӧмъяс.

Сэк, кор балаяс серти, кодъяслӧн сьӧмӧн могмӧдан источникнас лоӧны Фондлӧн сьӧмкуд ассигнованиеяс, планируйтӧма босьтны Россия Федерацияса инвестиция фондлӧн сьӧмкуд ассигнованиеяс тшӧт весьтӧ дінму да дінмукостса тӧдчанлуна балаяс збыльмӧдӧм вылӧ субсидияяс, инвестиция балаяслысь конкурс серти бӧръян пӧрадоксӧ быть колӧ вынсьӧдны “Россия Федерацияса инвестиция фондлӧн сьӧмкуд ассигнованиеяс тшӧт весьтӧ  дінму да дінмукостса тӧдчанлуна балаяс збыльмӧдӧм вылӧ субсидияяс юклан да сетан пӧрадок йылысь” Россия Федерацияса Веськӧдлан котырлӧн 2010 во йирым тӧлысь 30 лунся 880 №-а шуӧмлысь положениеяс тӧд вылын кутӧмӧн.

Инвестиция балаяс серти, кӧні урчитӧма сетны аспом уджъёртлы Коми Республикаса канму эмбурӧ пырысь эмбур ас киын кутӧм да сыӧн вӧдитчӧм серти инӧд концессионнӧй артмӧдчӧмъяслӧн условиеяс вылын, ӧчереднӧй финансӧвӧй да планӧвӧй кадколаст вылӧ Коми Республикаса республиканскӧй сьӧмкудйын урчитӧм Фондлӧн сьӧмкуд ассигнованиеяс ӧттшӧтш сетӧмӧн,  тайӧ Пӧрадоклӧн 5 пунктса “а” да “б” пунктувъясын индӧм формаясӧн, конкурс серти аспом уджъёртӧс бӧрйӧны “Концессионнӧй артмӧдчӧмъяс йылысь” Федеральнӧй оланпаслӧн положениеяс серти.

II.  Инвестиция балаяс бӧръян да инвестиция балаяслысь лыддьӧг лӧсьӧдан пӧрадок, кутшӧмӧс збыльмӧдӧны Фондлӧн сьӧм тшӧт весьтӧ канму-асшӧрлуна ӧтув уджалан принципъяс вылын
9. Фондлӧн сьӧмкуд ассигнованиеяссӧ сетӧны збыльмӧдны инвестиция балаяс найӧс бӧръян подув вылын.

10. Коми Республикаса олӧмӧ пӧртысь власьт органӧн, кодӧс уполномочитӧма инвестиция балаяс бӧрйӧм да инвестиция балаяслысь лыддьӧг бала лӧсьӧдӧм вылӧ, кутшӧмъясӧс збыльмӧдӧны  Фондлӧн сьӧм тшӧт весьтӧ канму-асшӧрлуна ӧтув уджалан принципъяс вылын, (водзӧ – Лыддьӧг) лоӧ Коми Республикаса экономика сӧвмӧдан министерство (водзӧ – уполномочитӧм орган).

11. Инвестиция балаяс бӧрйӧны да Лыддьӧг серти бала дасьтӧны Коми Республикаын канму-асшӧрлуна ӧтув уджалан балаяслӧн Лыддьӧгӧ балаяс пыртӧм кузя вӧзйӧмъяс подув вылын, кутшӧмъясӧс сетӧны уполномочитӧм органӧ Коми Республикаын канму-асшӧрлуна ӧтув уджалан балаяслысь лыддьӧг лӧсьӧдан пӧрадокӧн урчитан пӧрадокӧ да кадколастъясӧ.

12. Канму-асшӧрлуна ӧтув уджалан баласӧ колӧ пыртны Лыддьӧг балаӧ, кор ӧттшӧтш лӧсялӧны татшӧм условиеяслы:

а)  канму-асшӧрлуна ӧтув уджалан балалӧн паспортӧн, кутшӧмӧс сетӧ Коми Республикаса олӧмӧ пӧртысь власьт орган  уполномочитӧм органлӧн инпасӧ, кодлы сетӧма сӧгласуйтны да ладмӧдны уджсӧ лӧсялана юкӧнын (веськӧдлан юкӧнын), урчитӧма ӧчереднӧй финансӧвӧй во да планӧвӧй кадколаст вылӧ сьӧмӧн могмӧдан источникъяс лыдӧ Фондлысь сьӧмкуд ассигнованиеяс;

б) Коми Республикаын инфраструктура балаяс збыльмӧдігӧн бала серти Коми Республикаса Веськӧдлан котырӧн артмӧдӧм уджалан котырлӧн эм канму-асшӧрлуна ӧтув уджалан механизмъяс сӧвмӧдан юалӧмъяс кузя помшуӧм, кытчӧ пырӧны Коми Республикаын канму-асшӧрлуна ӧтув уджалан балаяслӧн Лыддьӧгӧ бала пыртӧм йылысь вӧзйӧмъяс. 

13. Ӧчереднӧй финансӧвӧй во да планӧвӧй кадколаст вылӧ Коми Республикаса республиканскӧй сьӧмкудлысь бала лӧсьӧдан пӧрадокӧн урчитӧм кадколастъясӧ уполномочитӧм орган:

1) оформитӧ Лыддьӧг бала тайӧ Пӧрадок дорӧ содтӧдлӧн форма серти;

2) ыстӧ Лыддьӧг баласӧ Коми Республикаса сьӧм овмӧс министерствоӧ.

14. Коми Республикаса сьӧм овмӧс министерство ыстӧ Веськӧдлан котырлӧн комиссияӧ ӧчереднӧй финансӧвӧй во да планӧвӧй кадколаст вылӧ сьӧмкуд проектировкаяс серти Лыддьӧг бала (водзӧ – Сьӧмкуд комиссия) ӧчереднӧй финансӧвӧй во да планӧвӧй кадколаст вылӧ Коми Республикаса республиканскӧй сьӧмкудлысь бала лӧсьӧдан пӧрадокӧн урчитӧм кадколастъясӧ.

Сьӧмкуд комиссиялӧн помшуӧмыс лоӧ Коми Республикаса сьӧм овмӧс министерствоӧн ӧчереднӧй финансӧвӧй во да планӧвӧй кадколаст вылӧ Коми Республикаса республиканскӧй сьӧмкудлӧн балаӧ сьӧмкуд ассигнованиеяслысь лӧсялана ыджда  пыртӧм вылӧ  подулӧн.

15. Уполномочитӧм орган:

1) Сьӧмкуд комиссиялӧн сёрнигижӧд босьтан лунсянь 5 уджалан лун чӧжӧн ыстӧ Коми Республикаса сьӧм овмӧс министерствоӧ бурмӧдӧм Лыддьӧг бала  Сьӧмкуд комиссияӧн примитӧм помшуӧм тӧд вылын кутӧмӧн;

2) ӧчереднӧй финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпас вынсьӧдан лунсянь 5 уджалан лун чӧжӧн лӧсьӧдӧ Лыддьӧг вынсьӧдӧм йылысь Коми Республикаса Веськӧдлан котырлысь тшӧктӧм бала да урчитан пӧрадок серти  сетӧ сійӧс Коми Республикаса Веськӧдлан котырлы видлалӧм вылӧ.

III. Федеральнӧй да дінмусянь отсӧг сетӧм улӧ веськалысь инвестиция балаяс серти инвестиция артмӧдчӧм кырымалӧм

16. Инвестиция бала бӧрйӧм йылысь помшуӧм да Россия Федерацияса инвестиция фондлӧн сьӧмкуд ассигнованиеяс сетӧм йылысь помшуӧм примитӧм бӧрын (сэк, кор инвестиция бала веськалӧ федеральнӧй да дінмусянь отсӧг сетӧм улӧ) инвестиция бала серти участвуйтысьяс, кутшӧмъясӧс индӧма аспом уджъёртъяслысь инвестиция балаяс бӧрйӧм йылысь помшуӧмӧн (инвестиция балаяс кындзи, кутшӧмъясӧс концессионнӧй артмӧдчӧмъяс серти арталӧма стрӧитны (выльмӧдны) капитальнӧя стрӧитан объектъяс да (либӧ) лӧсьӧдны татшӧм объектъяс вылӧ проектнӧй документация), кырымалӧны инвестиция бала ӧтув збыльмӧдӧм йылысь инвестиция артмӧдчӧм Россия Федерацияса оланпастэчас да Коми Республикаса оланпастэчас серти.

17. Инвестиция балаяс серти кырымалӧм инвестиция артмӧдчӧм, мый веськалӧ  федеральнӧй да дінмусянь отсӧг сетӧм улӧ, быть лӧсялӧ Россия Федерацияса нормативнӧй инӧда актъяслӧн корӧмъяслы, кутшӧмъяс урчитӧны Россия Федерацияса инвестиция фондлӧн сьӧмкуд ассигнованиеяс тшӧт весьтӧ субсидияяс юклан да сетан пӧрадок.

18. Инвестиция баласа участвуйтысьяс кывкутӧны инвестиция бала олӧмӧ пӧртӧмысь, сьӧмкуд да небюджетнӧй сьӧм торъя мог вылӧ да бура видзӧмысь да бӧрйӧм йылысь помшуӧмъяс серти инвестиция артмӧдчӧмын индӧм бӧртасъяс збыльмӧдӧмысь.
Коми Республикаса инвестиция фондлӧн сьӧмкуд ассигнованиеяс лӧсьӧдан да 

наӧн вӧдитчан пӧрадок дорӧ

СОДТӦД
20__ во да 20__ - 20__ воясся планӧвӧй кадколаст вылӧ 

Коми Республикаса инвестиция фондлӧн сьӧм тшӧт весьтӧ канму-асшӧрлуна ӧтув уджалан принципъяс вылын 

збыльмӧдан инвестиция балаяслӧн лыддьӧг
ФОРМА
                                                                  сюрс шайт

	 д/в№
	
	Объектлӧн (объектъяслӧн) меститчанін 
	ГРБС
	РзПр
	ЦСР
	ВР
	Коми Республикалӧн канму-асшӧрлуна ӧтув уджалӧмын петкӧдчан форма
	 Уджӧ пыртан да / либӧ проектнӧй документация дасьтан во 
	Сьӧмкуд ассигнованиеяс

	
	
	
	
	
	
	
	
	
	20__

во
	Планӧвӧй 

кадколаст

	
	
	
	
	
	
	
	
	
	
	20__

во
	20__

во

	1.
	Коми Республикаса канму уджтас
	
	
	
	
	
	
	
	
	
	

	
	Уджтасув
	
	
	
	
	
	
	
	
	
	

	
	Коми Республикаса республиканскӧй сьӧмкудйысь сьӧм медшӧр юклысь
	
	
	
	
	
	
	
	
	
	

	
	Бала (объект) ним 
	
	
	
	
	
	
	
	
	
	

	
	…
	
	
	
	
	
	
	
	
	
	

	2.
	…
	
	
	
	
	
	
	
	
	
	


________
ГРБС – сьӧмкудса сьӧм медшӧр юклысьлӧн код.

РзПр – сьӧмкудъяслысь рӧскод сикасалӧм серти юкӧдлӧн, юкӧдувлӧн код.

ЦСР – сьӧмкудъяслысь рӧскод сикасалӧм серти торъя мога рӧскод статьялӧн код.










ВР – сьӧмкудъяслысь рӧскод сикасалӧм серти рӧскод сикаслӧн код.

